
Ղեկավարվելով Հայաստանի Հանրապետության քաղաքացիական օրենսգրքի 63-րդ հոդվածի, «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «զ» կետի և 24-րդ հոդվածի պահանջներին համապատասխան` Հայաստանի Հանրապետության կառավարությունը որոշում է. 

1. Վերակազմակերպել «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությունը (պետական գրանցման N 03Ա061298)` «Հայաստանի հիդրոօդերևութաբա​նու​թյան և մոնիտորինգի պետական ծառայություն» պետական ոչ առևտրային կազմակերպությանը (պետական գրանցման N 03-Ա056568) միացման ձևով:

2. «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպությունը վերանվանել «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության:
3. Սահմանել, որ`

1) «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությունը (այսուհետ` կազմակերպություն) հանդիսանում է «Հայաստանի հիդրոօդերևութա​բանության և մոնիտորինգի պետական ծառայություն» պետական ոչ առևտրային կազմակերպության և «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության իրավահաջորդը.
2) Կազմակերպության գործունեության առարկան «Հիդրոօդերևութաբա​նա​կան գործունեության մասին» Հայաստանի Հանրապետության օրենքով սահ​ման​​ված հիդրոօդերևութաբանական երևույթների և շրջակա միջավայրի մոնի​տորին​գի մասին տեղեկատվություն ստանալու` հասարակության, պետական իշ​խա​նու​թյան մարմինների, իրավաբանական և ֆիզիկական անձանց պահանջ​մունք​ների բա​վարարման, ինչպես նաև Հայաստանի Հանրապետության տարած​քում մթնոլոր​տային երևույթների վրա ակտիվ ներգործության աշխատանքների ու ռադիոլոկացիոն դիտարկումների կազմակերպման և իրականացման ապահովումն  է.

3) Կազմակերպության նպատակներն են` 

ա. հիդրոօդերևութաբանական գործունեության ու շրջակա միջավայրի մոնիտորինգի իրականացումը` միջազգային ստանդարտներին համապատաս​խան.

բ. Հայաստանի Հանրապետության տարածքում վտանգավոր հիդրոօդերևութաբա​նական երևույթներից բնակչության և տնտեսության պաշտ​պա​նությանը, քաղաքացիների կյանքին և սեփականությանն սպառնացող վտանգի նվազեցմանը, շրջակա միջավայրի վիճակի մոնիտորինգի իրականացմանը նպատակաուղղված միասնական պետական ծրագրերի իրագործումը.
գ. մթնոլորտային երևույթների վրա ակտիվ ներգործության աշխատանքների տնտեսական արդյունավետության բարձրացման նպատակով գիտափորձարա​րական աշխատանքների կատարումը.

դ. Հայաստանի Հանրապետության տարածքում մթնոլորտային երևույթների վրա ակտիվ ներգործության աշխատանքների ու ռադիոլոկացիոն դիտարկումների կազմակերպումը և իրականացումը,

ե. հիդրոօդերևութաբանական պայմաններից մեծապես կախվածության մեջ գտնվող տնտեսության ճյուղերի` այդ թվում` գյուղատնտեսության, էներգետիկայի, ավիացիայի, շինարարության, տրանսպորտի և կապի, սոցիալ-տնտեսական գործունեությունը և կայուն զարգացումն ապահովելու նպատակով անհրաժեշտ հիդրոօդերևութաբանական դիտարկումների իրականացումը և կանխատեսումների կազմումը.

զ. տեխնիկական միջոցների (հակակարկտային կայանների, հրթիռահրետանային, զինամթերքի, ռադիոլոկացիոն ու ռադիոկապի համակարգերի) շահագործման և ընթացիկ նորոգման ապահովումը,
է. մթնոլորտի, մակերևութային ջրերի, հողի, գյուղատնտեսական մշակաբույսերի, արոտավայրերի, շրջակա միջավայրի, օզոնային շերտի վիճակի, ուլտրամանուշակագույն ճառագայթման, ակտինոմետրիական և աէրոլոգիական  դիտարկումների կատարումը, տվյալների հավաքագրումը, մշակումը, պահպանումն ու օգտագործումը, պաշտոնական կանխատեսումների և նախազգուշացումների կազմումը.

ը. Հայաստանի Հանրապետության տարածքում պետական նշանակության հիդրոօդերևութաբանական, շրջակա միջավայրի մոնիտորինգի և մթնոլորտային երևույթների վրա ակտիվ ներգործության ծրագրերի իրականացումը.

թ. գետերի, լճերի և ջրամբարների հիդրոլոգիական ռեժիմի տարա​ծա​ժամանակային օրինաչափությունների ուսումնասիրումը, մակերևու​թային ջրերի պետական հաշվառումը և պետական կադաստրի վարումը, ջրերի որակի ու աղտոտվածության մոնիտորինգի իրականացումը.

ժ. բնակչության կյանքի ու առողջության, երկրի տնտեսության և շրջակա միջավայրի համար սպառնալիք հանդիսացող վտանգավոր հիդրոօդերևութաբանական ու մթնոլորտային երևույթների և գործընթացների փաստացի ու կանխատեսվող կտրուկ փոփոխությունների մասին օպերատիվ տեղեկատվության պատրաստումն ու հաղորդումը.

ժա. պետական տեղեկատվական ռեսուրսների բազայի ձևավորումը, հիդրոօդերևութաբանական ու մթնոլորտային երևույթների և շրջակա միջավայրի մոնիտորինգի տվյալների միասնական ֆոնդի կազմումն ու վարումը.

ժբ. մասնակցությունը միջազգային ու տարածաշրջանային նշանակության հիդրոօդերևութաբանական, շրջակա միջավայրի մոնիտորինգի, մթնոլորտային երևույթների վրա ակտիվ ներգործության ծրագրերի իրականացմանը, տեղեկատվության փոխանակման համընդգրկուն (գլոբալ) և տարածաշրջանային միասնական միջազգային համակարգերի ձևավորմանն ու զարգացմանը.

ժգ. մասնակցությունը շահագրգիռ կազմակերպությունների հետ համատեղ մթնոլորտային երևույթների հետևանքով տնտեսությանը հասցված վնասների չափերի ուսումնասիրման աշխատանքներին,
ժդ. օգտագործվող մասնագիտական չափիչ-ստուգիչ սարքերի և այլ չափման միջոցների ստուգաչափման ու չափաբերման ապահովումը.

ժե. Հայաստանի Հանրապետության տարածքում կլիմայի և դրա փոփոխու​թյան ուսումնասիրումը, գնահատումը և կանխատեսումը, ինչպես նաև դրա ազ​դե​ցու​թյան հետևանքով տնտեսության տարբեր ոլորտների խոցելիության վերա​բեր​յալ իր իրավասությունների սահմաններում շահագրգիռ կազմակերպություններ առա​ջարկություններ ներկայացնելը.

ժզ. հիդրոօդերևութաբանական գործունեությանը, շրջակա միջավայրի մոնիտորինգին, մթնոլորտային երևույթների վրա ակտիվ ներգործությանը վերաբերող իրավական ակտերի մշակման աշխատանքներին մասնակցությունը. 

ժէ. հիդրոօդերևութաբանության և մթնոլորտային երևույթների վրա ակտիվ ներգործության բնագավառի մասնագետների որակավորման բարձրացման նպատակով դասընթացների, սեմինարների և ուսուցման կազմակերպումը.
4) Կազմակերպությանը կարող է սեփականության իրավունքով հանձնվել նվազագույն աշխատավարձի 10000-ապատիկը չգերազանցող ցանկացած գույք` բացառությամբ շենքերի, շինությունների և պատմամշակութային նշանակության գույքի.

5) Կազմակերպությունը համարվում է «Հիդրոօդերևութաբանական գործունեության մասին» Հայաստանի Հանրապետության օրենքի 12-րդ հոդվածի 1-ին մասի «ա» կետով նախատեսված պետական հիդրոօդերևութաբանական ծառայությունը: 

4. Թույլատրել Կազմակերպությանն իրականացնել ձեռնարկատիրական գործունեության հետևյալ տեսակները`

1) հիդրոօդերևութաբանական տեղեկատվության տրամադրում և մասնագիտացված հիդրոօդերևութաբանական ծառայությունների մատուցում.

2) մթնոլորտային երևույթների ռադիոլոկացիոն դիտարկումների իրականացում և համապատասխան տեղեկատվական ծառայությունների մատուցում.

3) մթնոլորտային երևույթների կառավարման, դրանց վրա ակտիվ ներգործության, այդ թվում` նաև գիտափորձարարական բնույթի աշխատանքների կատարում.

4) մթնոլորտային երևույթների վրա ակտիվ ներգործության նոր մեթոդների մշակումն ու պայմանագրային հիմունքներով ներդրումը Հայաստանի Հանրապետությունում և օտարերկրյա պետություններում.

5) տեխնիկական հետազոտություններ, հսկիչ-չափիչ սարքերի ստուգաչափում, ստուգաճշտում և տեղադրում.

6) բնագավառին վերաբերող տեղեկատվական ծառայությունների մատուցում.

7) Կազմակերպության հաշվեկշռում առկա գույքի, հիմնական միջոցների, այդ թվում` տրանսպորտային միջոցների վարձակալության հանձնում.

8) բնագավառին վերաբերող հրատարակչական գործունեության իրականացում:

5. «Կազմակերպության  կառավարման, ինչպես նաև «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «գ», «դ», «ե» և «է» կետերով և 14-րդ հոդվածով նախատեսված լիազորությունները վերապահել Հայաստանի Հանրապետության տարածքային կառավարման և արտակարգ իրավիճակների նախարարությանը:

6. Հայաստանի Հանրապետության տարածքային կառավարման և արտակարգ իրավիճակների նախարարին`

1) սույն որոշման ուժի մեջ մտնելուց հետո մեկ ամսյա ժամկետում ապահովել Կազմակերպությանը հանձնվող` «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությանն անհատույց օգտագործման իրավունքով ամրացված և սեփականության իրավունքով պատկանող գույքի կազմի, ինչպես նաև պարտավորությունների ճշտման գործընթացը.

2) սույն որոշման ուժի մեջ մտնելուց հետո եռամսյա ժամկետում հաստատել միացման պայմանագիրը, միացող կազմակերպության գույքի, այլ գույքային իրավունքների և պարտավորությունների (ներառյալ վիճարկվող) պետական կազմակերպությանը փոխանցման ակտը, Կազմակերպությանը սեփականության իրավունքով հանձնվող և (կամ) ամրակցվող գույքի կազմը, Կազմակերպության կանոնադրությունը.

3) սույն որոշման ուժի մեջ մտնելուց հետո եռամսյա ժամկետում ապահովել սահմանված կարգով պետական գրանցման ներկայացումը:

7. Ուժը կորցրած ճանաչել`

1) Հայաստանի Հանրապետության կառավարության 2002 թվականի նոյեմբերի 28-ի «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպություն ստեղծելու և այդ կազմակերպության կանոնադրությունը հաստատելու մասին» N 1872-Ն որոշման 2-րդ և  5-րդ կետերը.

2) Հայաստանի Հանրապետության կառավարության 2003 թվականի ապրիլի 3-ի «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպություն ստեղծելու մասին» N467-Ն որոշման 2-րդ կետի «ա» ենթակետը, 3-րդ և 4-րդ կետերը:
8. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
	ՀԻՄՆԱՎՈՐՈՒՄ

««Մթնոլորտային երևույթների վրա ակտիվ ներգործության ծառայություն»  պետական ոչ առևտրային կազմակերպությունը «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպությանը միացնելու, «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպությունը «Հիդրոօդերևութաբանության և մթնոլորտային երևույթների վրա ակտիվ ներգործության պետական ծառայություն» պետական ոչ առևտրային կազմակերպության վերանվանելու, Հայաստանի Հանրապետության կառավարության 2002 թվականի նոյեմբերի 28-ի N1872-Ն և 2003 թվականի ապրիլի 3-ի N467-Ն որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի

	1.
	Անհրաժեշտությունը.

	Ներկայումս Հայաստանի Հանրապետության տարածքային կառավարման նախարարության և արտակարգ իրավիճակների նախարարության (այսուհետ՝ ՀՀ ՏԿԱԻՆ) կառավարման ոլորտում գործում են պետական ոչ առևտրային կազմակերպություններ, որոնք իրենց գործունեությամբ առչնվում են մթնոլորտային երևույթների բնագավառին և միմյանց հետ փոխկապակցված են: «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությունը (ասյուհետ՝ «ՄԵՎԱՆԾ» ՊՈԱԿ) մթնոլորտային երևույթների վրա ակտիվ ներգործություն  իրականացնելիս տեղեկատվությունը ստանում է «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպությունից (ասյուհետ՝ «Հայպետդիդրոմետ» ՊՈԱԿ), երկու կազմակերպությունները գործում են տեղեկատվության և ուսումնասիրությունների օպերատիվ ու սերտ փոխանցման պայմաններում, հիդրոօդերևութաբանական երևույթների և շրջակա միջավայրի մոնիտորինգի արդյունքները կիրառվում են երկուսի կողմից և այլն:

 ՊՈԱԿ-ների գործունեության փորձի և կատարված ուսումնասիրությունների հիման վրա անհրաժեշտություն է առաջացել միավորել և հստակեցնել գործառույթներն ու խնդիրները, գործառույթներով միմյանց մոտ, առնչվող կազմակերպությունները և նրանց կրկնող ստորաբաժանումները միավորել, առավել արդյունավետ օգտագործել ռեսուրսները, հնարավորինս կենտրոնացնել, պարզեցնել եւ հստակեցնել ֆինանսական ու նյութատեխնիկական միջոցների ստացումը, բաշխումը, նվազեցնել ծախսը, տնտեսված գումարներն ուղղելով խնդիրների իրականացմանը և տեխնիկական հագեցվածության զարգացմանը: Մարզերում յուրաքանչյուր տարի ավելանում են հակակարկտային կայանքների քանակը և պետբյուջեի սուղ միջոցները հնարավորություն չեն տալիս նախատեսելու այդ կայանքները սպասարկող աշխատակիցների նոր հաստիքներ:

	2.
	Առկա խնդիրների առաջարկվող լուծումները

	«Հայպետդիդրոմետ» ՊՈԱԿ-ը «Հիդրոօդերևութաբանական գործունեության մասին» Հայաստանի Հանրապետության օրենքով սահմանված իրականացնում է գործունեություն, որն ուղղված հիդրոօդերևութաբանական երևույթների և շրջակա միջավայրի մոնիտորինգի մասին տեղեկատվություն ստանալու` հասարակության, պետական իշխանության մարմինների, իրավաբանական և ֆիզիկական անձանց պահանջմունքների բավարարմանը և այլն, իսկ «ՄԵՎԱՆԾ» ՊՈԱԿ-ը  Հայաստանի Հանրապետության տարածքում մթնոլորտային երևույթների վրա ակտիվ ներգործության աշխատանքների ու ռադիոլոկացիոն դիտարկումների կազմակերպումն, իրականացումն և այլն:
  Նախագծով առաջարկվում է երկու պետական ոչ առևտրային կազմակերպությունների գործունեությունն առավել համակարգված և արդյունավետ իրականացնելու, ինչպես նաև ռեսուրսները կենտրոնացնելու ու առավել արդյունավետ օգտագործելու նպատակով ՀՀ ՏԿԱԻՆ կառավարման ոլորտում գործող «ՄԵՎԱՆԾ» ՊՈԱԿ-ը միացնել «Հայպետդիդրոմետ» ՊՈԱԿ-ին և վերջինս անվանափոխել «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության: 

	3.
	Բնագավառում իրականացվող քաղաքականությունը

	Բնագավառում իրականացվում է աշխատանքի օպերատիվության ու արդյունավետության բարձրացման,  կազմակերպությունների միավորման և ստորաբաժանումների առավել արդյունավետ դերաբաշխման, կառավարելիության բարձրացման, ֆինանսական միջոցների  ծախսի արդյունավետության բարձրացման քաղաքականություն:

	4.
	Կարգավորման նպատակը  և բնույթը

	Ներկայացվող նախագծով տրվող կարգավորվումների նպատակն է կազմակերպությունների միաձուլման ձևով վերակազմակերպման, կրկնվող ստորաբաժանումների միավորման, խնդիրների վերաբաշխման միջոցով առաջադրված նպատակների արդյունավետ իրականացման ապահովումը:

	5.
	Նախագծի մշակման գործընթացում ներգրավված ինստիտուտները և անձինք

	Նախագիծը մշակվել է ՀՀ տարածքային կառավարման և արտակարգ իրավիճակների նախարարության կողմից:

	6.
	Ակնկալվող արդյունքը

	Նախագծի ընդունման արդյունքում կապահովվի`

-միմյանց կրկնող խնդիրների և գործառույթների  միավորումն ու հստակեցումը.

-նույնանման ստորաբաժանումների միավորումը, 
-ռեսուրսների առավել արդյունավետ օգտագործումը, ապարատում կրճատված հաստիքներն ուղղել մարզերում ավելացող հակակարկտային կայանքների սպասարկման նպատակով աշխատակիցների ընդունմանը, 

-հիդրոօդերևութաբանական և մթնոլորտային երևույթների գործունեության առավել համակարգված իրականացումը, 

-ֆինանսական միջոցների ծախսի  նվազեցումը, տնտեսված միջոցների ուղղումը խնդիրների իրականացմանը և տեխնիկական հագեցվածության զարգացմանն ու այլն:

	7.
	Այլ տեղեկություններ

	Չկան

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունումը այլ իրավական ակտերում փոփոխությունների կատարման կամ դրանց ընդունման անհրաժեշտություն չի առաջացնում:

	
	Միջազգային պայմանագրերով ստանձնած պարտավորությունների հետ համապա-տասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի  ընդունումը պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում


ԱՄՓՈՓԱԹԵՐԹ
««Մթնոլորտային երևույթների վրա ակտիվ ներգործության ծառայություն»  պետական ոչ առևտրային կազմակերպությունը «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպությանը միացնելու, «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպությունը «Հիդրոօդերևութաբանության և մթնոլորտային երևույթների վրա ակտիվ ներգործության պետական ծառայություն» պետական ոչ առևտրային կազմակերպության վերանվանելու, Հայաստանի Հանրապետության կառավարության 2002 թվականի նոյեմբերի 28-ի N1872-Ն և 2003 թվականի ապրիլի 3-ի N467-Ն որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական կառավարման մարմինների առարկությունների, առաջարկությունների վերաբերյալ

	ՀՀ
	Առարկության,

առաջարկության հեղինակը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունները

	1.
	ՀՀ կառավարությանն առընթեր քաղաքացիական ավիացիայի գլխավոր վարչության պետ 2015-09-02 N1.1/9.1/1255-15
	Չունի
	
	

	2.
	ՀՀ կառավարությանն առընթեր պետական գույքի կառավարման վարչության պետ 2015-09-03 N 01/13.25/4398-15
	Չունի
	
	

	3.
	ՀՀ էկոնոմիկայի նախարար 2015-09-07 N01/10.2.1/7059-15
	Չունի
	
	

	4.
	ՀՀ պաշտպանության նախարար 2015-11-02

N017/34335-15
	Չունի
	
	

	5.
	ՀՀ ֆինանսների նախարար 2015-09-10 N01/83-5/25540-15
	Նկատի ունենալով, որ Նախագծի 2-րդ (լրամշակված տարբերակի 3-րդ կետ) կետի 3-րդ ենթակետի «ժը» պարբերությունը ներառում է «և այլն» արտահայտությունը, ուստի անորոշություն արտահայտող տարրերից խուսափելու համար առաջարկում ենք հստակեցնել նշված կետը:
	Ընդունվել է


	Նախագծի 3-րդ կետից հանվել է «ժը.» պարբերությունը 



	6.
	ՀՀ բնապահպա-նության նա-խարար 2015-09-11 N1/04.3/11972-15
	1. նախագծի 2-րդ (լրամշակված տարբերակի 3-րդ կետ) կետի 3-րդ ենթակետի «ժզ.» պարբերությունը «վերաբերյալ» բառից հետո անհրաժեշտ է լրացնել «իր իրավասությունների սահմաններում» բառերով.


	1.Ընդուն-վել է


	1. նախագծի 3-րդ կետի 3-րդ են-թակետի «ժզ.» պարբերությունը «վերաբերյալ» բառից հետո լրացվել է «իր իրավասություն-ների սահմաններում» բառերով.

	
	
	2. ՀՀ կառավարության 1997 թվականի մայիսի 29-ի N153 որոշմամբ ՀՀ լիազոր օդերևութաբանական մարմին է ճանաչվել ՀՀ բնապահպանության նախարարությունը: ՀՀ կառավարության 19. 04.07թ.N466-Ա որոշմամբ  ՀՀ   բնապահպանության նախարարության ենթակայությամբ գործող «Զվարթնոց» ավիաօդերևութաբանական կենտրոն» ՓԲԸ-ի կանոնադրության 2.2 կետով արդեն իսկ նախատեսված են ավիացիայում թռիչքների անվտանգությունը, անընդհատությունը և արդյունավետությունը բարձրաց-նելու նպատակով դրանց մասնագիտացված օդերևութաբանական սպասարկումը: Բացի այդ, վերակազմակերպվող ՊՈԱԿ-ների գործող կանոնադրություններում ևս բացակայում է նշված դրույթը, հետևապես անհրաժեշտ է նախագծի 2-րդ (լրամշակված տարբերակի 3-րդ կետ) կետի 3-րդ ենթակետից «ժը» պարբերությունը հանել:
	2.Ընդուն-վել է


	2. նախագծի 3-րդ կետից հանվել է 

«ժը. ավիացիայում թռիչքների անվտանգությունը, անընդհատու-թյունը և արդյունավետությունը բարձրացնելու նպատակով դրանց մասնագիտացված օդերևութաբա-նական սպասարկումը և այլն.» պարբերությունը. 



	7.
	ՀՀ արդարադատության նախարար 2015-10-07 N01/14/12228-15
	1. Որոշման նախագիծը (այսուհետ՝ նախագիծ) համապատասխանում է ՀՀ Սահմանադրությանը:
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


6. Նախագծում առկա են հստակեցման, խմբագրման և լրամշակման կարիք ունեցող դրույթներ: Այսպես`




1) նախագծի 3-րդ կետի 3-րդ ենթակետի ե. պարբերությամբ կազմակերպության նպատակների շարքում նշվում է նաև հիդրոօդերևութաբանական պայմաններից մեծապես կախվածության մեջ գտնվող տնտեսության ճյուղերի (գյուղատնտեսություն, էներգետիկա, ավիացիա, շինարարություն, տրանսպորտ և այլն) սոցիալ-տնտեսական 
	1.Ընդուն-վել է

2.Ընդուն-վել է

3.Ընդուն-վել է

4.Ընդուն-վել է

5.Ընդուն-վել է

6.

1)Ընդուն-վել է


	1._______

2._______

3._______

4._______

5._______

6.

1) նախագծի 3-րդ կետի 3-րդ ենթա-կետի ե. պարբերության «տնտեսու-թյան ճյուղերի (գյուղատնտեսություն, էներգետիկա, ավիացիա, շինարա-րություն, տրանսպորտ և այլն) սո-

	
	
	գործունեությունը և կայուն զարգացումն ապահովելու նպատակով անհրաժեշտ հիդրոօդերևութաբանական դիտարկումների իրականացումը և կանխատեսումների կազմումը: Իրավական որոշակիության սկզբունքից ելնելով` անհրաժեշտ է սպառիչ թվարկել հիդրոօդերևութաբանական պայմաններից մեծապես կախվածության մեջ գտնվող տնտեսության ճյուղերը:




  2) Նախագծի 3-րդ կետի 3-րդ ենթակետի ա. պարբերությամբ կազմակեր-պության նպատակների շարքում առանձնացված է հիդրոօդերևութաբա-նական գործունեության ու շրջակա  միջավայրի մոնիթորինգի իրականա-ցումը: Միաժամանակ նույն կետի զ. պարբերությամբ առանձնացված է  
հիդրոօդերևութաբանական դիտարկումների և շրջակա  միջավայրի մոնի-թորինգի միջազգային ստանդարտներին համապատասխան կանոնակարգված գործունեության իրականացումը: Այսինքն` նախագծի առաջարկվող խմբագրությամբ ստացվում է, որ մի դեպքում պարզապես առանձնացվում է  հիդրոօդերևութաբանական գործունեության ու շրջակա  միջավայրի մոնի-թորինգի իրականացումը, մյուս դեպքում էլ` նույն գործունեությունը պարզա-պես միջազգային ստանդարտներին համապատասխան իրականացման պարտավորեցման մասին նշումով: Ստացվում է մի իրավիճակ, երբ մի դեպ-քում նույն գործունեության կապակցությամբ պարտավորեցնում են կազմա-կերպությանը գործել միջազգային ստանդարտներին համապատասխան, մյուս դեպքում` ոչ: Նման հակասություններից խուսափելու համար անհրա-ժեշտ է նախագծի 3-րդ կետի 3-րդ ենթակետի ա. և զ. պարբերությունները միավորել մեկ կետի ներքո, քանի որ դրանցում խոսվում է գործունեության նույն տեսակի մասին` միաժամանակ նշելով այդ գործունեության միջազ-գային ստանդարտներին համապատասխան իրականացնելու անհրաժեշ-տությունը: Հիշյալ առաջարկությունը բխում է «Իրավական ակտերի մասին» ՀՀ օրենքի 36-րդ հոդվածի պահանջներից: Այդ առումով, նախագծի 3-րդ կետի 3-րդ ենթակետի պարբերությունների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին:

3) Նախագծի 3-րդ կետի 9-րդ ենթակետով կազմակերպությանը թույլատրվող ձեռնարկատիրական գործունեության տեսակների շարքում
	2)Ընդուն-վել է

3)Ընդուն-վել է
	ցիալ-տնտեսական» բառերը փոխա-րինվել են «տնտեսության ճյուղերի` այդ թվում` գյուղատնտեսության, էներգետիկայի, ավիացիայի, շինա-րարության, տրանսպորտի և կապի, սոցիալ-տնտեսական» բառերով.

2) Նախագծի 3-րդ կետի 3-րդ ենթակետի «ա.հիդրոօդերևութաբա-նական գործունեության ու շրջակա միջավայրի մոնիտորինգի իրակա-նացումը.» և «զ.հիդրոօդերևութա-բանական դիտարկումների և շրջա-կա միջավայրի մոնիտորինգի մի-ջազգային ստանդարտներին հա-մապատասխան կանոնակարգված գործունեության իրականացումը.» պարբերությունները միավորվել են հետևյալ բովանդակությամբ ա. պարբերության մեջ` ենթակետի «ա. հիդրոօդերևութաբանական գործու-նեության ու շրջակա միջավայրի մո-նիտորինգի իրականացումը` մի-ջազգային ստանդարտներին համապատաաասխան.».

3) Նախագծի 3-րդ կետից հանվել է  9-րդ` «9) բնագավառին վերաբերող

	
	
	նշված է նաև բնագավառին վերաբերող այլ վճարովի ծառայությունների մատուցումը: «Պետական ոչ առևտրային կազմակերպությունների մասին» ՀՀ օրենքի 6-րդ հոդվածի 1-ին մասի համաձայն` պետական ոչ առևտրային կազմակերպությունը ձեռնարկատիրական գործունեությամբ կարող է զբաղվել միայն օրենքով կամ հիմնադրի որոշմամբ ուղղակիորեն նախատեսված դեպքերում և գործունեության տեսակներով: Տվյալ նորմի վերլուծությունից բխում է, որ եթե ձեռնարկատիրական գործունեությամբ զբաղվելու հնարավորությունը նախատեսված է պետական ոչ առևտրային կազմակերպության հիմնադիր որոշմամբ, ապա դրանում պետք է ուղղակիորեն և սպառիչ թվարկված լինեն ձեռնարկատիրական գործունեության կոնկրետ տեսակները: 
Ուստի անհրաժեշտ է հստակեցնել նախագծի 3-րդ կետի 9-րդ ենթակետով նախատեսված «այլ վճարովի ծառայություններ» հասկացությունը:



4) Նախագծի վերնագրում անհրաժեշտ է հստակեցնել «միացնելու,» բառից հետո նշված կազմակերպությունների անվանումները, ինչպես նաև նախագծի 2-րդ կետում և 3-րդ կետի 1-ին ենթակետում վերանվանված կազմակերպության անվանումը:


 5) Նախագծի վերնագրից անհրաժեշտ է հանել «,ՀՀ կառավարության 2002 թվականի նոյեմբերի 28-ի N1872-Ն և 2003 թվականի ապրիլի 3-ի N467-Ն որոշումներն ուժը կորցրած ճանաչելու» բառերը, ինչպես նաև հանել նախագծի 6-րդ (լրամշակված տարբերակի 7-րդ կետ) կետը` նկատի ունենալով, որ նախագծով առաջարկվում է ոչ թե լուծարել վերոհիշյալ որոշումներով ստեղծված կազմակերպությունները, այլ վերակազմակերպել միացման ձևով, ուստի նպատակահարմար չէ ուժը կորցրած ճանաչել վերակազմակերպվող կազմակերպությունների ստեղծման վերաբերյալ ՀՀ կառավարության որոշումները: 



 6) Նախագծի 1-ին կետում նշված կազմակերպությունների անվանումներից հետո անհրաժեշտ է նշել կազմակերպությունների պետական գրանցման համարները: 



  7) Նախագծի 5-րդ կետն (լրամշակված տարբերակի 6-րդ կետ) անհրաժեշտ է շարադրել հետևյալ խմբագրությամբ.
  «5. Հայաստանի Հանրապետության տարածքային կառավարման և 
	4)Ընդուն-վել է

5)Ընդուն-վել է

6)Ընդուն-վել է

7)Ընդուն-վել է


	այլ վճարովի ծառայությունների մատուցում» ենթակետը.

4) Կատարվել է համապատասխան փոփոխություն.

5) Ելնելով այն հանգամանքից, որ Նախագծով սահմանվում են գոր-ծունեության նոր առարկա, նպա-տակներ, տեսակներ, կանոնադրու-թյուն և այլն  «ուժը կորցրած ճանա-չելու» բառերը փոխարինվել են «փո-փոխություններ կատարելու» բառե-րով և խմբագրվել է Նախագծի 7-րդ կետը.

6) Նախագծի 1-ին կետում նշվել են կազմակերպությունների պետական գրանցման համարները
7) Նախագծի 6-րդ կետը շարադրվել է առաջարկվող խմբագրությամբ.

	
	
	արտակարգ իրավիճակների նախարարին.


1) սույն որոշման ուժի մեջ մտնելուց հետո մեկ ամսյա ժամկետում ապահովել Կազմակերպությանը հանձնվող` «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությանն անհատույց օգտագործման իրավունքով ամրացված և սեփականության իրավունքով պատկանող գույքի կազմի, ինչպես նաև պարտավորությունների ճշտման գործընթացը:

2) սույն որոշման ուժի մեջ մտնելուց հետո եռամսյա ժամկետում հաստատել միացման պայմանագիրը, միացող կազմակերպության գույքի, այլ գույքային իրավունքների և պարտավորությունների (ներառյալ վիճարկվող) պետական կազմակերպությանը փոխանցման ակտը, Կազմակերպությանը սեփականության իրավունքով հանձնվող և (կամ) ամրակցվող գույքի կազմը, Կազմակերպության կանոնադրությունը,

   3) սույն որոշման ուժի մեջ մտնելուց հետո եռամսյա ժամկետում ապահովել սահմանված կարգով պետական գրանցման ներկայացումը:»:
   7. Օրենսդրական տեխնիկայի կանոնները մասամբ պահպանված չեն: Այսպես`

1) նախագծի նախաբանում անհրաժեշտ է «մասի» բառը փոխարինել «կետի» բառով, «կետի» բառը` «ենթակետի բառով»` նկատի ունենալով «Պետական ոչ առևտրային կազմակերպությունների մասին» ՀՀ օրենքի և «Իրավական ակտերի մասին» ՀՀ օրենքի 41-րդ հոդվածի պահանջները:

2) Նախագծում անհրաժեշտ է ուղղել կետերի համարակալումը, քանի որ առկա են տարբեր բովանդակությամբ երկու «3.» կետեր` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները: 
  8. Նախագիծն անհրաժեշտ է համապատասխանեցնել սույն եզրակացության 6-րդ  և 7-րդ կետերին:
	7.

1)Ընդուն-վել է.

2)Ընդուն-վել է.

8.Ընդուն-վել է.
	7.

1) նախագծի նախաբանում «մասի» բառը փոխարինվել է «կետի» բառով, իսկ «կետի» բառը` «ենթակետի» բառով.

2) Նախագծում ուղղվել են կետերի համարակալումը.

8. Նախագիծը համապատասխա-նեցվել է եզրակացությանը:


